КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Коми Республика мутасын «Уджвывса ветеран» ним сетан пӧрадок да условиеяс йылысь положение вынсьӧдӧм йылысь» Коми Республикаса Веськӧдлан котырлӧн 2007 во ӧшым тӧлысь 19 лунся 302 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис: 
1. Пыртны «Коми Республика мутасын «Уджвывса ветеран» ним сетан пӧрадок да условиеяс йылысь положение вынсьӧдӧм йылысь» Коми Республикаса Веськӧдлан котырлӧн 2007 во ӧшым тӧлысь 19 лунся 302 №-а шуӧмӧ вежсьӧмъяс содтӧд серти. 
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын. 
Коми Республикаса Веськӧдлан котырӧн

Юрнуӧдысьӧс Медводдза вежысь 




         Л. Максимова
Сыктывкар 

2017 вося урасьӧм тӧлысь 21 лун

128 №

Коми Республикаса Веськӧдлан котырлӧн

2017 во урасьӧм тӧлысь 21 лунся 128 №-а шуӧм дорӧ

СОДТӦД

«Коми Республика мутасын «Уджвывса ветеран» ним сетан пӧрадок да условиеяс йылысь положение вынсьӧдӧм йылысь» Коми Республикаса Веськӧдлан котырлӧн 2007 во ӧшым тӧлысь 19 лунся 302 №-а шуӧмӧ пыртӧм
ВЕЖСЬӦМЪЯС
«Коми Республика мутасын «Уджвывса ветеран» ним сетан пӧрадок да условиеяс йылысь положение вынсьӧдӧм йылысь» Коми Республикаса Веськӧдлан котырлӧн 2007 во ӧшым тӧлысь 19 лунся 302 №-а шуӧмын: 

Коми Республика мутасын «Уджвывса ветеран» ним сетан пӧрадок да условиеяс йылысь положениеын, мый вынсьӧдӧма шуӧмӧн (содтӧд), (водзӧ — Положение): 
1)  6 пунктса витӧд абзац гижны тадзи: 

«Документъясӧн, кутшӧмъяс эскӧдӧны лӧсялана уджалан юкӧнын (экономика отрасльын) уджалан (служитан) заслугаясысь да 15 воысь абу этшаджык уна вося уджысь (службаысь) ведомствоса отличие пасъясӧн наградитӧмсӧ, лоӧны уджын ведомствоса отличие пасъяс дорӧ награднӧй документъяс, кутшӧмъясӧс учредитӧма урчитӧм пӧрадокын, а сідзжӧ наградитӧм йылысь шуӧмъясысь да тшӧктӧдъясысь выпискаяс, архив организацияяслӧн либӧ учреждениеяслӧн справкаяс, либӧ уполномочитӧм организацияяслӧн справкаяс, кутшӧмъясӧс сетӧма архив мыччӧдъяс подув вылын, кутшӧмъяс эскӧдӧны наградитӧмсӧ, наградитӧмсӧ тӧдмалӧм йылысь ёрд шуӧмъяс.»;

2) уджын ведомствоса отличие пасъяс лыддьӧгын, кутшӧмъяс сетӧны  «Уджвывса ветеран» ним сетӧм вылӧ инӧд (Положение дорӧ 2 №-а содтӧд):

а) 1 пунктын:

 4 - 6, 15 - 23, 25 – 27, 43 пунктувъясын «І, ІІ да ІІІ тшупӧда» кывъяс вежны «І тшупӧда» кывъясӧн; 

14 да 31 пунктувъясын «І, ІІ тшупӧда» кывъяс вежны «І тшупӧда» кывъясӧн;

б) 3 пунктын:

18, 180-182, 185-187 пунктувъясын «І, ІІ, ІІІ тшупӧда» кывъяс вежны «І тшупӧда» кывъясӧн; 

в)  5 пунктса мӧд абзац гижны тадзи: 

«Оз босьтны тӧд вылӧ ордйысьӧмъяслӧн торъя сикасъясын судитӧмысь, спортивнӧй ордйысьӧмъясын, творческӧй конкурсъясын да фестивальясын вермӧмысь либӧ наӧ пырӧдчӧмысь, зэв бура велӧдчӧмысь да дисциплинаысь СССР-са, Россия Федерацияса канму власьт органъяслысь ведомствоса пасъяс,   почёт грамотаяс, кутшӧмъясӧн наградитлісны бригадаясӧс, предприятие участокъясса коллективъясӧс, судноясса экипажъясӧс да уджын шедӧдӧмторъясысь мукӧдтор, памятнӧй пасъяс, медальяс, почёт грамотаяс да аттьӧалӧмъяс, кутшӧмъясӧс сетӧны лоӧмтор (дата да с.в.) нэммӧдӧм могысь, мый нимӧдӧм вылӧ найӧс лэдзӧма либӧ сетӧма, а сідзжӧ уджын ІІ да ІІІ тшупӧда ведомствоса отличие пасъяс (медальяс, морӧсвывса пасъяс, пасъяс, значокъяс).».

